
Recomendación ao Concello de Moaña de resolver, á maior brevidade, os problemas que 
aínda existen na propiedade do interesado xerados polas obras de construción do centro de 
saúde de Moaña 

 
 
 

 
 
                                                                 

 
                                                        Santiago de Compostela, 30 de decembro de 2024 

 
 

Sra. alcaldesa: 

Ante esta institución, mediante escrito de queixa, compareceu solicitando a nosa 
intervención don XXX, veciño dese municipio, en relación aos danos producidos nunha 
parcela da súa propiedade pola construción do centro de saúde.                       

ANTECEDENTES 

No seu escrito, esencialmente, indícanos que: 

As obras de execución tanto da urbanización da parcela onde se edifica o Novo 
Centro de Saúde, como das obras propias de execución do Novo Centro de Saúde ocasionaron 
danos nas parcelas dos propietarios lindeiros, resultando estes propietarios prexudicados 
palas obras tanto de urbanización como de construción. 

Son propietarios das parcelas lindeiras entre a rúa Elisa de la Peña e a Travesía 
Sisalde el mesmo e seu irmán: 

D. XXX con referencia catastral: P-1: 2220073NG2822S0009TU 

P0:2220073NG2822S0002ZM P1: 2220073NG2822S0004MW 

.  D. XXX con referencia catastral: P-1-: 2220073NG2822S0001BX 

Po:- 2120073NG2822S0007ET 

 
Expediente:B.4.Q/15278/24 

Pl:2220073NG2822S0008RY 

 

No escrito rexistrado nesta institución o interesado reflicte tanto o histórico das obras como 
dos danos nas súas parcelas, así como as reunións mantidas cos representantes municipais, 
os representantes do Sergas e da empresa construtora, COPASA. Así mesmo, achega 
documentación gráfica dos danos nos muros de peche, da situación do centro de saúde 
respecto das dúas parcelas e do cenador desmontado 

Ante iso requirimos informe a esa Administración e á Consellería de Sanidade. 

O informe municipal sinala o seguinte: 

O 27 de novembro de 2024 tivo entrada no noso rexistro de entrada unha petición súa de 
información (rexistro nº 8834) sobre a solicitude realizada por XXX 

Con relación este asunto, informámolos de que tivo lugar unha reunión coa empresa 
adxudicataria e as persoas propietarias da zona e chegaron ao acordo de que esta empresa 
(Copasa) comezará a reconstruír o cenador na terceira semana de xaneiro. Amais, a empresa 
estará en contacto coa veciñanza para poder acceder á parcela. 

 

Pola súa parte, o informe da Consellería indica o seguitne: 

 

1.1.-Situación muros colindantes con las parcelas afectadas  

El muro colindante con las parcelas afectadas, presenta dos tramos, uno ejecutado por el 
Concello y otro ejecutado por el Sergas ambos presentan una altura de aproximadamente 
4m. para contener las tierras del nuevo vial y de las parcelas colindantes segú proyecto de 
urbanización promovido por el Concello de Moaña. 

Imagen Nº 1 donde se indican los muros colindantes ejecutados por el Concello (Muro 
Urbanización) y el muro ejecutado por el Sergas (Muro obra). 

 

 

Imagen Nº 2 de alzado de muro de urbanización y muro de la parcela del Sergas. 

Imagen Nº 3 de construcción del muro de piedra colindante de la urbanización por parte del 
concello con el cenador colindante a la parcela. 

Los muros de piedra de contención, tanto del Concello como del Sergas se ejecutan dentro de 
las propias parcelas sin invadir ninguna parcela privada colindante, incluso se han separado 
de las parcelas colindantes alrededor de 10cm (imágenes nº 4, 5, 6) en su base y desplomado 
hacia el interior de la parcela del Centro de Salud para mejorar su comportamiento 
estructural. 

Imágenes Nº 4, 5, 6 de ejecución de muro de contención separado más de 10cm.del muro de 
ladrillo de las parcelas privadas colindantes. 

 

1.2.- Daños en las parcelas colindantes 

En el proceso de ejecución de la cimentación del Centro de Salud no se han producido daños 
en las parcelas colindantes, salvo por el desplazamiento de una piedra del muro de piedra 
hacia la parcela colindante, creando la desestabilización de uno de los apoyos del Cenador – 
Barbacoa; por lo que, para minimizar los daños, se desmontó ordenadamente la cubierta. 

Imagen Nº 7 desestabilización de uno de los apoyos del Cenador – Barbacoa 

 

Imagen Nº 8 desmontaje ordenado de la cubierta del Cenador – Barbacoa 

La empresa constructora Copasa se ha comprometido desde el primer momento a asumir las 
reparaciones o daños ocasionados en las parcelas colindantes. 

 

ANÁLISE 

Á vista do contido do escrito de queixa, da documentación achegada pola persoa que 
promoveu este expediente e do que se manifesta no informe da Administración, é preciso 
facer as seguintes consideracións: 

PRIMEIRA. A queixa trae causa do desacordo do interesado cos danos producidos na súa 
parcela e na de seu irmán polas obras do Centro de Saúde municipal, executadas pola 
Consellería e o Concello, así como polo retraso nas reparacións e subsanacións pendentes. 

Informa o Concello que se ten posto unha data ás obras de reconstrución do cenador 
danado (en xaneiro) e a Consellería describe a situación das parcelas, das actuacións 
realizadas e reitera a disposición da empresa a asumir aquelas reparacións pendentes.  

Así mesmo, indica que o muro executado para o centro de saúde e o do interesado están 
separado dez centímetros e en relación aos danos provocados na parcela colindante: “En el 
proceso de ejecución de la cimentación del Centro de Salud no se han producido daños en las 
parcelas colindantes, salvo por el desplazamiento de una piedra del muro de piedra hacia la 
parcela colindante, creando la desestabilización de uno de los apoyos del Cenador [..]”.  

Porén, na documentación achegada polo interesado inclúense fotografías e novas 
xornalísticas en relación á caída dunha apisonadora desde a parcela en obras ata o xardin do 
interesado, en febreiro de 2022, incidente que provocou danos nos muros que foron 
reconstruidos pola empresa aínda que non puideron realizarse como estaban orixinalmente. 
Por outra parte, o muro de cachote provocou danos e gretas nos muros orixinais, coñecidos 
polas administracións e a empresa a través do Protocolo de gretas achegado no ano 2023.  

SEGUNDA. Dende a óptica da contratación pública, as obras públicas son concibidas como 
unha variedade dos compromisos que poden adquirir as Administracións Públicas no marco 
da súa capacidade negocial, en canto entes con personalidade xurídica que son, para 
alcanzar unha finalidade de interese público como é a prestación dun servizo público ou 
atender unha necesidade pública, incluíndo os seus efectos beneficiosos para a cidadanía. 

No presente asunto hai evidencia de que a construción do centro de saúde ten afectado de 
xeito negativo ás parcelas tanto do interesado como de seu irmán. Así mesmo, da 
documentación achegada dedúcese que, malia a boa disposición manifestada nos informes e 
as reunións mantidas por parte dos interesados coa empresa e con ambas administracións, 
aínda non foron subsanados os defectos causados polas obras de edificación do centro de 
saúde e pola urbanización da contorna. 

CONCLUSIÓN 

Por todo o anterior, considerase necesario, en aplicación do disposto no artigo 32.1 da Lei 
6/1984, do 5 de xuño, do Valedor do Pobo, facer chegar a ese Concello a seguinte 
recomendación: 

. Resolver, á maior brevidade, os problemas que aínda existen na propiedade do 
interesado xenerados polas obras de construción do centro de saúde de Moaña 

Agradézolle de antemán a acollida ao manifestado nesta resolución da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da resolución formulada, de ser o caso, e das medidas adoptadas para darlle 
efectividade, tamén se é o caso. 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta se incluirá na páxina web 
da institución.  

O principio de publicidade das resolucións desta institución refórzase no artigo 37 da Lei 
6/1984, cando prevé que a Valedora do Pobo, no seu informe anual ao Parlamento de 
Galicia, dará conta do número e tipos de queixa presentadas; daquelas que foron rexeitadas 
e as súas causas, así como das que foron obxecto de investigación e o seu resultado, con 
especificación das suxestións ou recomendacións admitidas pola administración pública 
galega. 

Saúdoa atentamente. 
 
 
María Dolores Fernández Galiño 
Valedora do Pobo 

